КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Коми Республикаын оланін стрӧитӧм вылӧ ышӧдӧм (2011-2015 вояс)» дыр кадся торъя мога республиканскӧй уджтас йылысь» Коми Республикаса Веськӧдлан котырлӧн 2011 во сора тӧлысь 22 лунся 321 №-а шуӧмӧ вежсьӧмъяс пыртӧм йылысь

      Коми Республикаса Веськӧдлан котыр шуис:
      Пыртны «Коми Республикаын оланін стрӧитӧм вылӧ ышӧдӧм (2011-2015 вояс)» дыр кадся торъя мога республиканскӧй уджтас йылысь» Коми Республикаса Веськӧдлан котырлӧн 2011 во сора тӧлысь 22 лунся 321 №-а шуӧмӧ татшӧм вежсьӧмъяс:
       «Коми Республикаын оланін стрӧитӧм вылӧ ышӧдӧм (2011-2015 вояс)» дыр кадся торъя мога республиканскӧй уджтасын, мый вынсьӧдӧма шуӧмӧн (содтӧд), (водзӧ — Уджтас):
         «Уджтаслӧн «Том аскотыръясӧс оланінӧн могмӧдӧм» уджтасулын:
   «Уджтасув збыльмӧдан механизмъяс» VII юкӧдлӧн медводдза-нёльӧд абзацъяс гижны тадзи:
       «Уджтасулын участвуйтысьӧн вермас лоны том аскотыр, кӧні ставныс лоӧны Россия Федерацияса гражданаӧн, сы лыдын абу тыр аскотыр, кӧні ӧти том бать либӧ мам, коді лоӧ Россия Федерацияса гражданинӧн, да ӧти либӧ унджык челядь, а сідзжӧ том аскотыр, кодлӧн эм ӧти либӧ унджык челядь, кӧні верӧсыс либӧ гӧтырыс оз ло Россия Федерацияса гражданинӧн, кодъясӧс урчитӧм пӧрадок серти лыддьӧны оланін условиеяс бурмӧдӧмын нуждайтчысьясӧн, кодъяслӧн эм чӧжӧс, мый серти позьӧ босьтны кредит, либӧ мукӧд сьӧм средство, кутшӧм лоӧ тырманаӧн оланінлысь рӧштшӧт (шӧр) дон мынтӧм вылӧ юкӧн серти, коді лоӧ ыджыдджыкӧн сетӧм социальнӧй мынтӧм ыдждаысь, да коді лӧсялӧ татшӧм условиеяслы:
     гозъя костын гозйӧдчӧм пасйӧма  гражданалысь оланног пасъян органъясын (ӧтка мамлы либӧ батьлы оз ков);
      планируйтан воӧ социальнӧй мынтӧм босьтӧм вылӧ списокӧ том аскотырӧс пыртӧм йылысь решение примитан лун вылӧ гозъяын кыкнанныслӧн либӧ абу тыр аскотырын ӧтиыслӧн арлыдыс абу унджык 35 арӧсысь;
       том аскотырӧ пырысьяс ставныс пыр олӧны Коми Республика мутасын. Коми Республика мутасын пыр кадся олӧмсӧ эскӧдӧны урчитӧм пӧрадок серти оланінын пасйӧм йылысь лӧсялана документъясӧн.». 

